
Culturas visuais do cambio climatico

na prensa espanola: o caso do ABC
Visual culture of climate change in spanish
press: case ABC

M? Pilar Punter Chiva. Universidade de Valencia (Esparia)

Resumo

As investigacions demostraron fidedignamente que a prensa escrita € fonte de informacion
fundamental naqueles temas relacionados co cambio climatico para o publico. A correcta
comunicacion do tema a través de imaxes faise necesaria para a sua comprension. Mentres
que as representacions graficas con datos demostraron ser utiles para chegar a coriecer a
complexa dinamica da atmosfera, as fotografias foron, a mitido, empregadas para visualizar
posibles impactos do cambio climatico. Este artigo analiza como é comunicado o tema do
cambio climatico utilizando elementos visuais, por un xornal de gran tirada en Espafia, como
é 0 ABC. O volume de artigos que incorporan imaxes pertence a catro periodos diferentes.
Devanditos periodos coinciden cos anos de publicacion dos catro primeiros informes do panel
intergubernamental do cambio climatico (IPCC). Devanditos momentos foron escollidos por
ser considerados chave para o desenvolvemento e compresion deste problema ambiental.
Os elementos visuais son utilizados, do mesmo xeito que os textos, para dar unha vision
parcial e dirixida polo autor (neste caso o medio de comunicacion) do tema tratado.
Abtract

Researches have clearly demonstrated that the press is an essential source of information on
issues related to climate change to the public. The proper communication through images is
necessary for public understanding. While graphing data have proven to be useful to know
the complex dynamics of the atmosphere, photographs are often employed to visualize
potential impacts of climate change. This paper analyzes how is comunicated the issue of
climate change using visual elements by a wide circulation newspaper in Spain: the ABC.
The volume of articles incorporating images belong to four different periods. These periods
coincide with the years of publication of the first four reports of the Intergovernmental Panel
on Climate Change (IPCC). These terms were chosen because they are considered key to
the development and understanding of this environmental problem. The visual elements are
used, like texts, to give a partial and directed vision by the author (in this case the media) of
the subject..

Introducion

As representacions visuais, do mesmo
xeito que os textos, permiten construir
e comunicar conceptos cientificos (Zar-
zoso e SimoN, 2011). A aparicion habitual
das imaxes xunto a textos cientificos non
garante a comprensién do papel que es-
tas exercen. As imaxes contefien codigos
especiais e formas de representaciéon que
limitan os seus significados. Interaciéns e
interseciéns entre ambos tipos de cofece-
mento existen e son relevantes.

Os estudos sobre elementos visuais
na ciencia forman parte dunha sdélida
tradicion interdisciplinaria. A analise da
producién, circulacién e uso das repre-
sentacions visuais beneficiouse da inte-
racion entre disciplinas como a historia, a
socioloxia, a filosofia da ciencia, a histo-
ria da arte, a historia da educacién ou a
antropoloxia. As imaxes ocupan un lugar
central para estas disciplinas, dada a sua
forza para aglutinar coflecemento cienti-
fico, a sua capacidade para comunicar a
publicos diversos e a sua flexibilidade para
crear significados a partir da interaciéon
entre emisor e receptor. Con todo, este
ambito de investigacion experimentou un
notable crecemento e diversificacion, até
o punto de incluir non s6 obxectos visuais
tradicionais, como retratos, senén tamén
un gran abano de representacions visuais

producidas mediante a practica cientifica.

As representacions visuais en ciencia atra-
vesan as categorias de investigacién, en-
sino e divulgacion.

Os elementos visuais na
comunicacion da ciencia

O estudo das representacions visuais da
ciencia ten conseguido notables contri-
bucions, sobre todo aquelas relaciona-
das coa época do Renacimento europeo.
Parecia particularmente relevante neste
contexto cultural, no que tanto as ciencias

como as artes apenas eran destacadas.

O estudo da ciencia moderna e a sua arte
produciu obras consideradas como clasi-
cas dentro da historia da ciencia (Zarzoso
e Simon, 2013). Un exemplo representativo
€ o traballo de Martin Rubwick sobre o pa-
pel da linguaxe visual para o asentamento

da Xeoloxia como disciplina.

O estudo do visual logrou un certo nivel de
popularidade grazas aos traballos de estu-
dosos como Ludmilla Jorbanova e Patricia
FArRA (co seu enfoque nos retratos) e nas
historias epistemoldxicas de amplo alcan-
ce como Obxetividade de Lorraine DasTon
e Peter Gauison.

Aaron WRiGHT desenvolve a intersecion

entre as practicas de investigacion e de

docencia. O seu estudo dos diagramas

espazo-tempo de Roger PeEnNrRose mostra
as posibles conexiéns entre a Fisica do
século XX, a arte e a psicoloxia (ZArRzoso e
SimMOn, 2013).

O cambio climatico e o
discurso do medo

A ciencia foi capaz de identificar amea-
zas tan graves como pode ser o cambio
climatico de orixe antropoxénico. A cien-
cia tamén predice perspectivas terribles
para o planeta Terra a longo prazo (Dor-
riEs, 2010). Esta informacion ten que ser
transmitida ao publico polos medios coa
obxectividade e asertividade inherente a
eles. Mais en ocasions predomina no dis-
curso mediatico termos e expresiéns que
podemos enmarcar dentro dun discurso
do medo.

A semantica do medo respecto ao cambio
climatico inclien analoxias sobre guerra
(loita contra o quentamento global); ad-
vertencias de inminentes e irreversibles
catastrofes, futuros graves escenarios (0
colapso da plataforma de xeo da Antar-
tida Occidental, o derretemento da capa
de xeo de Groenlandia, a liberacion de
metano por desaparicion da tundra ou a
reorientacion da circulacién termohalina
dos océanos) e, para rematar, as represen-
taciéns visuais omnipresentes que poden
ir desde o diagrama de temperatura ‘pau

de hockey’ a simulaciéns feitas por orde-

i Tredbacs T

DIE KLIMA-KATASTROPHE

Imaxe 1. Catedral inundada de Colonia.

nador sobre consecuencias ante futuros
cambios de temperatura (catedral inunda-
da de Colonia na portada do 11 de Agosto
de 1986 do semanario Der Spiegel que se
mostra na Imaxe 1).

Para HuwmEe existe un periodo de fomento
do panico entre o publico. Desde o ano
1960 en diante, xorde un discurso que
fala do clima como un feito catastroéfico.
Devandito razoamiento apdiase na tradi-
cion formada durante a llustracién onde
a falta de cofiecemento e razén creaba
temor. Eses temores necesitaron, como
os actuais, ser conquistados e cofeci-
dos para ser disipados (HuLME € TURPENNY,
2004).

Na actualidade actores sociais como cien-

tificos, ecoloxistas, politicos etc. deman-
dan unha inmediata intervencién que free
as emisions de dioxido de carbono. Pero
parece que o mundo occidental non acaba
de decidir nin que medidas tomar respec-
to dunha posible accién, nin que se debe
facer cos cofiecementos que extraemos
tanto do pasado como do futuro, grazas a
simulaciéns por ordenador, sobre posibles
desastres.

Visualizar o cambio climatico

A modificacion antropoxénica das propie-
dades radiativas da atmosfera a través da
emision de gases de efecto invernadoiro e
de aerosoles é un fenémeno practicamen-
te intanxible, abstracto e remoto no espa-
zo e tempo para a percepcion de moitas
persoas (Ou’NEiLl e NicHoLson-CoLE, 2009).
A correcta comunicacién do tema a través
de imaxes faise necesaria para a sua com-
prension.

Mentres que as representacions graficas
de datos demostraron ser heuristicamen-
te utiles para chegar a cofiecer a comple-
xa dinamica da atmosfera, as fotografias
foron, a miido, empregadas para visuali-
zar posibles impactos do cambio climati-
co. Osos polares varados en anacos de
glaciares, inundacions repentinas e rese-
cos chans pdédense atopar na cobertura
que os medios acompafnan ao tema do
cambio climatico (DoyLe, 2007; Manzo,
2010).

10

As imaxes tefien unha especial relevancia
no caso do cambio climatico (CC) posto
que se utilizan para mostrar os riscos do

problema como reais (SmitH e Jorre 2009).

Evolucién da visualizacién do

cambio climdtico

Alguns estudos analizaron e clasificaron
as imaxes que acompafnan & informacion
sobre cambio climatico en diferentes con-
textos e utilizando diferentes categorias.
Asi DovLE distingue catro etapas na visuali-
zacion do CC coincidindo coa publicacién

dos catro informes do IPCC:

e 1990-1995: Neste periodo predicese un
futuro que até entén ¢ invisible. O Panel
Intergubernamental sobre o Cambio Cli-
matico (IPCC) presenta taboas, graficos
e mapas, no seu informe de 1990, que
simulan as consecuencias do previsible
quentamento da Terra.

e 1995-1997: Producese o paso dunha
visién global do problema a unha con-
crecion local, ao desenvolverse os mo-
delos rexionais do clima.

e 1997-2001: Nesta etapa xa se poden
presentar evidencias visibles do CC
no presente. As viaxes de cientificos e
da asociacién ecologista Greenpeace
4 Antartida e ao Artico permiten obter
as primeiras imaxes do derretimento
polar. A fotografia da plataforma de xeo
cofiecida como Larsen B, tomada por

Greenpeace en 1997, marca un cambio
na comunicacion do CC: xa hai eviden-
cias dos seus impactos. Tamén é desta
época a iconografia de osos polares. No
terceiro informe do IPCC (2001) aparece
representado o chamado diagrama de
burning-embers (Imaxe 2) que inten-
ta resumir os efectos mediante riscos
e incertezas vinculados & perspectiva
de aumento das temperaturas globais
(MaHonY e HuLme, 2012).

e 2001-2007: Disponse de imaxes do pre-
sente e do pasado, coincidindo cunha
maior cobertura mediatica, presenza
no debate politico e comprensién pu-
blica do tema. Asi os documentais de
ATTENBOROUGH ha cadea britanica BBC
unen representacions do cambio clima-
tico xeradas por ordenador con imaxes
reais. No 2006 estréase o documental
Unha verdade incomoda de AL GoReE.

Para DovLe hai impedimentos nas imaxes

4 hora de unir o coflecemento do cambio

Motivos de preocupacion
c (m) Impactos oc

1]
para algunas
| algunos | |Aumento| |regiones | |akctadas | |npyy bajo

T [l 1] v v

I Riesgos a sistemas tnicos y amenazados

Il Riesgos de fenémenos climaticos extremos

llI Distribucién de los impactos

IV Impactos agregados

V Riesgos de futuras discontinuidades a gran escala

Imaxe 2. Diagrama burning-embers aparecido
no informe do IPCC de 2001.

climatico coa urxencia dunha accion inme-
diata, xa que o tempo ecoldxico excede
“ao tempo de reloxo”. Mentres os mapas
ou outro tipo de imaxes tecno-cientificas
dan a sensacion de control e afastan a
urxencia do problema, as evidencias do
pasado e do presente non dan a cofecer o
invisible e latente caracteristico do cambio
climatico (CC).

Nun traballo do 2010 Manzo ordena a
iconografia do CC en tres categorias, se-
gundo o que representa a imaxe: planeta,
medio ambiente e seres vivos. A imaxe do
globo terraqueo utilizase habitualmente
para presentar proxeccions futuras. Na
categoria de medio ambiente, atopamo-
nos con que o derretimento dos glaciares
€ a iconografia dominante do CC e, para
rematar, a presenza de seres vivos remite-
nos, sobre todo, aos 0sos polares.

SwmitH e Jorre (2009) analizan fotografias
e infograficos na prensa inglesa dividindo
os elementos visuais en impactos do CC,
personificacion do tema e graficos. Unha
das conclusiéns deste traballo é que as
imaxes que acompafan as noticias servi-
ron para identificar as ameazas e os pe-
rigos asociados ao cambio climatico, asi
como para personificar o “problema” do
cambio climatico. Na cobertura mediatica
analizada dominaban as imaxes referentes
ao derretimento dos casquetes polares,
0s0s polares varados e paisaxes inunda-
das. As imaxes de persoas afectadas polo
quecemento global e as representacions

11

graficas sobre a causa antropoxénica ta-
mén foron sobresaintes nos xornais. A sua
investigacién atopou que a maioria das
imaxes centraronse nas consecuencias.
O predominio de imaxes sobre impactos
|évalles a concluir que, en xeral, as imaxes
estan facendo decantar o argumento cara

a unha vision parcial do problema.

O traballo tedrico e empirico existente su-
xire que as imaxes son un medio funda-
mental para simplificar e comunicar men-
saxes complexas sobre o medio ambiente.
Pero non esta claro si a falta dunha imaxe
central definida que represente o cambio
climatico global dificultou o compromiso
publico respecto ao tema.

Os medios de comunicacion que informan
sobre cuestions cientificas e ambientais
guianse por tres obxectivos: investigar
(descubrindo cuestions cientificas ou am-
bientais ata agora descofiecidas para o
publico); comunicar (traducen a linguaxe
dos expertos de forma comprensible para
o gran publico) e narrar (explicar por que
hai que ter en conta un problema ou asun-
to determinado). Os medios de comunica-
cién tefien unha dificultade inherente para
cubrir o lento devir de certas cuestions
cientificas ou ambientais, o que traducido
na transmisién de noticias sobre o cambio
climatico deu lugar a que estas se centra-
ron, en gran medida, en cubrir acontece-
mentos producidos por: a natureza, como
fenémenos meteoroldxicos extremos; pu-
blicacidns cientificas e informes e a politi-

12

ca, en forma de cumes, reunions, etc. (Di

Francesco e Young, 2010).

Os artigos de prensa son pois lugares para
interaccions entre imaxes e linguaxe, no
que as imaxes utilizanse tanto para co-
municar ideas aos lectores como para re-
clamar a sua atencion ou contextualizar o
texto correspondente.

Como se representou o
cambio climatico na prensa
espanola

Este estudo trata de analizar como é vi-
sualizado o cambio climatico no contexto
escollido e establecer categorias para os
diferentes tipos de imaxes que dominan os
discursos en torno ao cambio climatico.

Por tanto as nosas hipéteses de partida
seran:

e Foise creando de forma intencionada
unha visién parcial do problema no pu-
blico a través da utilizacion de diferen-
tes tipos de elementos visuales.

e Nesta vision parcial predomina a repre-
sentacion dalgunhas causas, non todas,
e tamén algunhas consecuencias, sobre
todo aquelas que xeren mais impacto
no publico.

e Tratase dun problema ambiental cuxa
solucién céntrase fundamentalmente

dentro da esfera politica e, en menor, Evolucion das imaxes que
grado dentro do ambito cientifico, social ilustran o cambio climdatico
ou econdémico. no ABC

e E un problema presentado polo medio

como de dificil solucién, sobre todo a

nivel rexional ou individual. Este feito . L, |
O primeiro que chama a atenciéon na ana-

xera unha sensacién no publico de im- L )
lise € o incremento no volume de artigos

otencia e apatia. .
P P aparecidos que tratan o tema do CC ata

chegar a 2007. De igual xeito incrementou-

O estudo céntrase na cobertura mediatica i . i 5
se o numero de artigos que ian acompania-

do cambio climatico utilizando elementos L,
dos con elementos visuais (Taboa 1).

visuais, levada a cabo por un diario de ti-

rada nacional e de tendencia, en principio, L, ) .
Analizaronse os artigos por periodos para

conservadora: o ABC. ., . .
ver a evolucion nos tipos de elementos vi-

suais utilizados. As imaxes foron clasifica-

Vanse mostrar os resultados obtidos ao ,
das por categorias segundo:

analizar as imaxes que acompafian aos

artigos relativos ao cambio climatico, uti- L .
e O tema principal do texto: as imaxes re-

lizando como fonte a hemeroteca dixital
forzan textos que falan sobre causas,

do ABC. Os periodos escollidos para o es- . L .
o consecuencias e soluciéns do cambio

tudo son os que coinciden cos anos das L
o . climatico.
publicacions dos informes do IPCC: 1990, .
e Os actores sociais representados en tor-

1 2001 e 2007 i
995, 2001 € 2007 por considerar que o no ao debate do cambio climéatico. Tra-

volume dos artigos seria significativamen- , L " .
tanse na sua maioria de politicos, cien-

te mais alto dado as repercusions que a - . . .
tificos e simpatizantes ou militantes de

publicaciéon deses informes supuxo no L, .
organizacions ecologistas.

coflecemento e divulgacién da orixe e as

posibles soluciéns ao problema’.

Ano de pu- N° Total Descar- o

blicacion de artigos tados

elementos
visuais

1990 70 4 57 9
1 Para atopar os artigos escribimos
como palabras chave na hemeroteca: cambio 1995 150 13 102 25
climatico, quentamento global e efecto inverna- 2001 250 85 08 67

doiro. Tras a obtencion de artigos descartamos
para a analise aqueles que non contifaan 2007 830 158 468 204
ningun tipo de imaxen asociada ao texto e

outros sen interese para este traballo por facer » . .
referencia a cursos e seminarios sobre cambio Taboa 1. Evolucion na cantidade de artigos sobre CC

climatico. publicados (Fonte: elaboracion propia).

Ambas categorias englobarian as duas for-
mas de presentar o problema do cambio
climatico por parte da prensa. Mediante a
primeira preténdese aportar cofiecemento
do problema, a segunda céntrase na ten-
dencia a personificar o problema, neste
caso a través de diferentes actores. Con
iso preténdese dar sensacion de proximi-
dade do actor ao publico & vez que outor-
gar un criterio de autoridade ao mesmo
respecto ao tema.

Ano 1990

Nos elementos visuais referentes a actores
sociais vemos que aparecen en igual pro-
porcion artigos con presenza de politicos e

de cientificos opinando sobre o tema.

Respecto dos graficos, estes son utiliza-
dos para destacar unha das consecuen-
cias atribuidas a un posible quecemento
global en Espafa: posibles zonas afecta-
das por inundaciéns. Non se fai alusion as

consecuencias a nivel mundial e individual.

MIERCOLES 31-10-90 SOCIEDAD

Emisiones de CO:en Espaia
por combustibles fosiles

(En millones de toneladas de carbono)

Ano 1987 1588 1989

Carbon.......... 18,61 | 1555 | 20,90
Productos

petroliferos...; 25,71 27.28 28.85

Gas....coconnn. 1,70 2,05 2,84

Totales.......| 46,02 44,88 52,59

Imaxe 3. Causas nun artigo do ano 1990.

Respecto as causas predomina unha atri-
buida ao cambio climatico: a emision de
diéxido de carbono (CO,) en actividades
que empregan a combustion de combus-
tibles fésiles (Imaxe 3).

Non aparecen fotografias neste periodo, s
graficos e debuxos. E tampouco se fai re-
ferencia a posibles soluciéns ao problema.
Resaltar a aparicién dun grafico explicativo
sobre o papel protector do CO, como gas
de efecto invernadoiro asi como as acci-
6ns que fan aumentar a stia concentracién

e as que o diminuen (Imaxe 4).0

ABC/ST

[ QUEMA DF CARBON. Gas ¥ (.Asa}
[§i¥a anaDEN CinCO Sitongs -~
A .
’0' N)

— RS Tounands ¥ 0% A1
i, [t?x‘l‘:‘nun DIOXIDO OF CARIONO

METAND. OTRO GAS

(.\I‘A L -IFECTO MVII
— MADUIQ.

I

G ROCTS NDUSTRAL DY LAY 5 5]

Cas. CARBON. Gas ¥ PETROLED|

[HACK AITORNAR tL CARSONO AL|
—ARL

[5}' A"‘DD 0% lPsouth'dn bEs
U580 R AR J
Imaxe 4. Grafico
explicativo do
efecto invernadeiro

publicado en 1990.

3 ABIORSIN DIOKIDO OF |
SARNOND e

Ano 1995

de

apoiando accions para frear o cam-

Aparecen imaxes politicos

bio climatico, pero en nimero menor

Culturas visuais do cambio climatico na prensa espanola

Expertos mundiales niegan el aumento de las
catastrofes y el calentamiento de la Tierra

«No hay mds inundaciones o terremotos, sino mis informacion», dieen

Nueva York. Juan Vicente Boo

in un dia absolutamente drtico, en que la suma de frio y viento producian en las calles
le Nueva York una sensacién térmica de 30 grados bajo cero, la reunién preparatoria de
onferencia del Cambio Climdtico en Naciones Unidas reciblé ayer un jarro de agua fria

. X X n la mi i la mayor organ‘iz,clén meteorolégica pmfadn del
daqueles que dubidan da existencia mnde sehalé que no hay deta ol aumenio de oat:
[ . 240 ) — i
real do mesmo. t El cambio ] i-*m:-*- ]
| climatico 20 ’ ’
':E 210 l ]
En igual proporcién que o nimero de 200 %.— () Mionesds i,
|
politicos aparecen entrevistas a cien- 10671968 19091990 7991 1982
- . . [ Gasto do ks habitantes de Sevila | < |
tificos e ecoloxistas alertando do peri- g o e ety ||
go de non actuar fronte ao problema. Al 100 i e
I
Respecto aos elementos visuais que . [z

fan referencia aos temas destacan:

Imaxe 5. No ano 1995 aparecen as consecuen-
cias do CC a nivel local.

e Pola sua singularidade, a aparicion dou-

tro grafico explicativo das accions que
fan aumentar e diminuir a concentracion
de CO, na atmosfera (pertenceria & eti-

queta de causas).

e Aparecen graficos e debuxos que co-

mentan outra das consecuencias: au-
mento de temperaturas, representado
pola ola de calor que esta afectando
a Espafa, asi como as consecuencias
dunha seca prolongada (desertizacion)

para os nosos cultivos (Imaxe 5).

e Aparecen graficos describindo as posi-

bles perdas econdmicas que o proble-
ma, no caso de existir, ocasionaria (cus-
to dunha repoboacién forestal, perdas
na agricultura, perdas no turismo de
esqui etc.).

e Empézase a presentar o problema con

caracter mundial. Aparecen graficos

que mostran emisiéns de CO2 por

ambiental MENTEsustentable, 2014, (Il), 18

paises, ou sobre as zonas onde sera
mais acusada algunha das consecuen-
cias como posibles zonas con deserti-
zacion e aparicion de enfermidades tipo
malaria.

Finalmente aparecen artigos que fan re-
ferencia a estudos que se van a realizar,
a nivel mundial, como o lanzamento do
satélite Ariane que “permitira estudar o
verdadeiro alcance do futuro cambio
climatico”. A utilizacién de microfonos
submarifios, que se dedicasen a escoitar
0s movementos da corrente termohalina
e asi facer o seguimiento ante posibles
fluctuaciéns ocasionadas polo CC.

Ano 2001

A diferenza dos dous periodos anteriores

¢ dificil non atopar artigos sen unha imaxe

15

que lle acompafie. Na maioria dos
casos tratase de artigos relacio-
nados con cumes climaticas polo
que adoitan ir acompanados de
imaxes de politicos relevantes da
época. Predominan fotos do pre-
sidente Bust con motivo da sua
reticencia a unirse ao protocolo
de Kioto. Por outra difundense as
medidas propostas por el mes-
mo fronte & grave crise enerxé-

tica, como o feito de potenciar a

La Cumbre de Bonn se encamina a
«dar por muerto» el Protocolo de Kioto

Australia anuncia que seguira el ejemplo de EE.UU. y no ratificara el acuerdo

~ta préxima cumbre del Clima,
prevista a mediados de este mes en
la ciudad alemana de Bonn, se
anuncia «caliente después de que
ayer Australia decidiera seguir los
pasos de Estados Unidos y se
negaraa ratificar el Protocolo de
Kioto. La reunién que alli se llevara
acabo ser4 decisiva para que la
negociacién hacia una reduccién de
emisiones de efecto invernadero no
se vea «sepultadan para siempre.

MADRID. R. Barroso

0 podemos asegurar que Aus-
<< tralia ratifique el Protocolo

de Kioto». Una tajante res-
puesta que dejo sin palabras a la dele-
gacién europea, encabezada por la
comisaria de Medio ambiente, Mar-
go Wallstrém, que se habia traslada-
doa Sydney para convencer al minis-
tro australiano de Medio ambiente,
Robert Hill, de la necesidad de que
su pais ratificara el Protocolo.

Para la delegacion europea resulta-
ba clave que Australia hiciera pabli-
ca su postura antes de la proxima
Ormbra dal Olimo Thne veennacta

Reuters
Los grupos ecologistas protestaron por la decisién adoptada pof Australia

enerxia nuclear no seu pais.

Entre os actores sociais mais representa-
tivos deste periodo en segundo lugar es-
tarian os ecoloxistas. Aparecen en fotos,
en posicion reivindicativa, levando pancar-
tas a favor da firma do protocolo de Kioto
(Imaxe 6). Normalmente as portas onde se
celebran os cumes internacionais.

Durante este periodo, a aparicién de ar-
tigos entrevistando a cientificos sobre o
tema é escasa (sO 4) e un deles é un me-
teorélogo que se mostra escéptico fronte a
un posible CC.

Destacan os graficos e fotos alusivas a
perda econémica que supora para o pais,
sobre todo a nivel turistico, os efectos de
cambio climatico como a desaparicion dal-
gunhas praias, utilizando cifras da orde de
milléns de pesetas. Por primeira vez apa-
recen falando dos efectos sobre glaciares
de montafa e na Antartida. Volven apare-
cer fotografias sobre inundaciéns, olas de

16

Imaxe 6. Personificacion dos actores sociais en
2001 (ecoloxistas).

calor e secas. Durante este periodo tratase
o tema de consecuencias de forma maiori-
taria fronte a aquelas que aluden a causas
e solucions.

As causas apenas aparecen representa-
das: fotos de chemineas fumegantes de
fabricas ou tubos de escape de coches.

Por primeira vez aparece a difusion dal-
gunhas imaxes referentes a soluciéns fron-
te & reducién de CO, como € o descenso
do transporte privado; o uso de enerxias
alternativas (aerogeneradores) ainda que
son 0s menos. A maior parte dos artigos
son alusivos ao fomento dos sumidoiros
de CO,: repoboacién con éarbores ou a
reiterada descricion do plan de BusH para
enterrar toneladas deste gas no subsolo.
Tamén mostran os incumplimentos por
parte dalguns paises na reducién de gases
de efecto invernadoiro.

Encastillado en su oposicién al

Tu_n'1bas';ri los m_ares para“;i gas 602

Culturas visuais do cambio climatico na prensa espanola

Protocolo de Kioto y a la reduccién
de las emisiones de didxido de
carbono de las industrias de EE.UU.,
el presidente George Bush acaba de
expresar su apuesta por las a
tecnologias que permitirdn -
usecuestrarn el CO_en los océanos
oen formaciones geologicas. Esta
alternativa, que no convence a
muchos cientificos, presenta por
ahora un gran coste econémico.

Disclucion:
inysecian de CO2
en &l ocaano a
iravés de un ubo

MADRID. A, Aguirre de Circer
| encuentro de George Bush con
Elos lideres europeos, €l pasado
jueves en Gotemburgo (Suecia),
no varid ni un apice la posicion de
rechazo frontal del inquiline de la

Disedio de un sistema
Casa Blanca al tratado para reducir

integracia, desarrollado

Aislamiento:
Fommacion ge lagos
da CO= mediants
descargas en ks
oceanos profundos

Dispersién:
Deecarga en alta mar
de COz licuado a
través de una luberia
o bien en tloques de
a hiele seco

Inyeccion:
Inyecedn directa
an & acuffero

las emisiones de seis gases de vefecto %mz‘m’"‘“ a
invernaderon. Sin embargo, 1a visita O.Frumany /0 A Y N l
a Europa sirvié para conocer la es- NAMMY,  Leadl e T iy Lt !

Imaxe 7. Representacion das solucions en 2001 (sumideiros de CO,).

Ano 2007

Destacar neste periodo a presenza de co-
lumnistas criticando as politicas ambien-
tais ou opinando sobre os politicos rele-
vantes do panorama nacional (RoDRIGUEZ
ZarATERO € Mariano RaJoy coincidindo co
ano de elecciéns xerais) e internacional
como Angela MerkeL ou George BusH. Hai
un total de 46 artigos que mostran fotos
de politicos. Destacan polo seu nimero os
que fan referencia & Al Gore. Un gran nu-
mero de artigos fai un seguimiento exhaus-
tivo das suas actividades que as cualifican
como “xeito de facer caixa” (conferencias,
presentaciéon da slUa documental, actos
publicos en certames de cine, etc.). Tamén
aparecen unhas poucas entrevistas (3), ao
presidente do IPCC, Rajendra Pachauri,
defendendo o organismo e a necesidade

dunha actuacion inmediata coincidindo co

ambiental MENTEsustentable, 2014, (Il), 18

ano de publicacion do cuarto informe do
IPCC.

Respecto da presenza dos ecoloxistas ta-
mén é abundante polo nimero de artigos
(26) ainda que non tanto como o dos po-
liticos. A forma de presentalos é idéntica
ao periodo anterior: fotos que mostran as
sUas accidns reivindicativas mediante pro-
testas con pancartas ou como neste ano
promovendo acciéns de concienciacion
como apagoéns de importantes monumen-
tos en grandes cidades como Madrid, Pa-
ris, etc.

Os cientificos aparecen representados en 9
artigos basicamente centralizados en duas
personaxes. Por unha banda Carlos DuarTe
que realiza durante ese ano unha expedi-
cién ao Artico e escribe mediante artigos o

seu caderno de bitacora. Por outra, existen

tres artigos dedicado ao bioquimico Love-
Lock defendendo o uso da enerxia nuclear
como alternativa.

Respecto dos elementos graficos e foto-
grafias que tratan sobre causas, conse-
cuencias e solucions representan unha
maior proporcion nos artigos analizados.
Seguen aparecendo, esta vez en fotos a
cor, algun dos efectos mais impactantes
do CC como poden ser as terribles se-
cas, inundaciéns ou desaparicion de illas
e como novo factor félase dos furacans e
os seus efectos. Séguese mencionando as
perdas econoémicas e, por primeira vez, ci-
tase como posible problema os movemen-
tos migratorios que poderian ocasionar o
CC presentandoo como problema de se-
guridade nacional.

LOS CONFLICTOS DEL CAMBIO CLIMATICO

[ Escanario |
] Escorawio2
!C]—us

Las consecuencias del cambio climatico
llegan al terreno de la seguridad nacional

Mostranse graficas pertencentes a antigos
e futuros aumentos de temperatura a nivel
continental, marifio e atmosférico. Adoitan
representar as consecuencias, mediante
mapas mundi, distribuidas por zonas de

maior influencia (Imaxe 8).

Aparece por primeira vez a imaxe por
excelencia que se asocia a perda de bio-
diversidade de especies que é a do 0so
polar varado nun anaco de xeo artico.
Neste periodo empezan a aparecer arti-
gos que tratan outra das consecuencias,
antes non tratadas, que é a desapariciéon
dalgunhas especies tanto a nivel nacional
como mundial.

Como causas do cambio climatico predo-
minan imaxes de fabricas con chemineas

fumegantes, tubos de escape de automobi-

Imaxe 8. Posibles
conflitos a
consecuencia do
cambio climatico
previstos en 2007.

Dos «think-tanks» de Estados Unidos documentan los grandes ! mundo,ea la actualidad ya - sumento del nive del mar; con

estd logrando magnificar ten-  inerementos que cscilan desde

Desde el in-

retos geoestratégicos que plantea el calentamiento del mundo

crementode la desertificacién  metros.
¥

Enel

les ou grandes cidades superpoboadas
con contaminadas atmosferas. Ainda que
empezan a nomear outras relacionadas co
mal uso da enerxia en mobiles ou o uso da

enerxia eléctrica no propio domicilio.

Como soluciéns séguense mostrando fo-
tos de enerxias alternativas ou biocom-
bustibles, pero maioritariamente, mapas
de distribucion de centrais nucleares ou
estudos xeoloxicos para sumidoiro de CO,.

Aparecen noticias sobre o estreo de peli-
culas cualificadas como alarmistas (o dia
de mana) e simulaciéns creadas por orde-
nador que serven para representar as con-
secuencias do CC como a presentada, e
criticada no propio artigo, por Greenpeace
onde desaparece a costa do Mar Menor
ante un posible aumento do nivel do mar

(Imaxe 9).

Culturas visuais do cambio climatico na prensa espanola

Cambio climdtico: da esfera
cientifica & politica

Trala andlise observamos un crecente uso
dos elementos visuais nos artigos para
transmitir o problema do CC. De igual xei-
to podemos comprobar o papel, cada vez
mais relevante que os actores sociais van
tomando & hora de comunicar o problema.
De entre eles destacar o volume de arti-
gos referente aos politicos, xerando unha
transposicion do tratamento do tema da
esfera cientifica & politica.

Por outra banda observamos que tanto no
ano 1990 como no 1995 aparecen artigos
que describen o papel que ten o CO, na
atmosfera e que consecuencias teria o seu
incremento. En cambio nos dous periodos
posteriores, 2001 e 2007, non aparecen

ABC vieres 9.12.2007

La Manga del Mar Mencr, en Murcia, ¢ ahora mismo un hugar idlico y peivilegiado Seqin G

Imagenes reales del futuro?

"

LML DEL BARRIO

sinosedoth 1 préxi

doporelcam-  ranjos y hasta con i 0s—

si continda &

5l serd la Manga

ante el cambbo climatico, «el
mayor problema ambiental y
econdmico al que se enfrenta
1a Humanidad». Su conclusién
s muy clara: «Hay que mante-
ner el i de la tempo-

Imaxe 9. En 2007 adquiren gran importancia as simulacions con ordenador das consecuencias.

graficos explicativos, dando por feito que
o publico asume ao CO, como causante
do problema. Para nada faise referencia
nos catro periodos a outros posibles ga-
ses causantes do CC.

Ao problema déselle unha cobertura par-
cial xa que ben predomina nuns periodos
as causas e noutros as consecuencias,
mostradas estas Ultimas en xeral desde
unha perspectiva catastrofista. O publico
pois non chega a ter toda a informacién en
cada periodo para poder cofiecer a fondo

o tema e formarse unha opinién xeral.

Ao presentar soluciéns adoitan aparecer
mediante datos econdmicos, da orde de
milléns de pesetas, que poden dar a sen-
sacion ao publico do dificil e custoso que
pode supoiier dar unha solucién ao pro-
blema. Con eles o medio afasta aos seus
lectores de tomar iniciativas e medidas in-
dividuais que axuden a palialo. Hai unha
tendencia a expoiier soluciéns que sigan
fomentando o uso de combustibles fosiles
(sumidoiro de diéxido de carbono) fronte
a aquelas concernentes a utilizacion de

enerxias renovables.

O problema é presentado, conforme avan-
zamos na analise, como un problema mais
de caracter mundial ou nacional e poucas
veces alude a accions individuais que in-
flian na sua orixe polo que é percibido
polo publico como algo afastado e non
vinculante a el mesmo.

20

Para concluir diremos que os elementos
visuais son ampliamente utilizados polo
medio escollido para o estudo, o que de-
mostra a confianza que o medio deposi-
ta na capacidade que estes posuen para
comunicar coflecemento. Do mesmo xeito
obsérvase que a sua utilizacién esta ta-
mén fomentando un tratamento parcial e
sesgado do problema do cambio climatico
por parte do medio. Por unha banda hai un
predominio do tratamento de consecuen-
cias fronte a causas e soluciéns e das pri-
meiras dase unha maior relevancia a aque-
las relacionadas con grandes catastrofes.
Estase fomentando o temor e a inaccién
dos cidadans cara a procura de solucions.

Por outra banda realiza unha personifica-
cién do problema cara a esfera politica
ao existir un maior numero de artigos con
imaxes achega deles. Con iso 0 medio ou-
térgalles un principio de autoridade sobre
o cofiecemento do cambio climatico fron-
te a cientificos ou outros actores sociais

diferentes.

